
ᓄᓇᕗᑦᓯ ᖃᐅᔨᓴᕐᑎᑦ ᑎᑎᖅᑲᑦ ᓇᐃᒡᓕᒋᐊᖅᓯᒪᔪᑦ  

ᖃᐅᔨᒪᕈᑎᐅᑉ ᓚᐃᓴᓐᓯᖓᑕ ᓇᐃᓴᐅᑖ 01 014 14R-M 

ᐱᓕᕆᐊᒃᓴᖅ: ᑯᑭᒃᓴᓂᒃ ᕿᓂᕐᓂᖅ ᐊᒻᒪ ᐃᓄᙵᐅᑏᑦ ᖃᓄᖅ ᓴᓇᕐᕈᑎᓂᒃ ᐊᑐᖃᑦᑕᓚᐅᕆᐊᒃᓴᖅ: ᖃᐅᔨᓴᕐᓂᖅ 

ᑐᑭᓯᓇᓱᒃᖢᒍ ᖃᓄᖅ ᓴᓇᙳᐊᕈᑎᓂᒃ ᐋᖅᑭᒃᓱᐃᖃᑦᑕᓚᐅᕆᐊᒃᓴᖏᓐᓂᒃ. 

ᖃᐅᔨᓴᖅᑎ ᓲᓴᓐ ᐳᕈᒃ ᒥᐅᓐ, ᓄᓇᒥᒃ ᖃᐅᔨᓴᖅᑎ (CEOS), ᓯᓚᑦᑐᒃᓴᕐᕕᒃᔪᐊᖅ ᒫᓂᑑᐸᒥᒃ 
 

ᐊᕐᕌᒍ 2014, ᖃᐅᔨᓴᖅᑎ ᐳᕈᒃ ᒥᐅᓐ (CEOS, ᓯᓚᑦᑐᒃᓴᕐᕕᒃᔪᐊᖅ ᒫᓂᑑᐸᒥᑦ) ᐊᒻᒪ ᖃᐅᔨᓴᖅᑎᕌᐳᑦ ᐹᒃ 

(ᐃᑦᑕᕐᓂᓴᓕᕆᔨ, ᓯᓚᑦᑐᒃᓴᕐᕕᒃᔪᐊᖅ ᕚᑐᓘᒥᑦ) ᐱᓕᕆᓚᐅᖅᑐᑦ ᑖᖕᒫᕕᐅᖃᑦᑕᕐᓂᑯᒥᑦ ᑕᐃᑲᓂ LdFa-1 ᐊᖕᒫᖅᔪᐊ 

ᖃᓂᒋᔭᖓᓂᑦ, ᕿᑭᖅᑖᓘᑉ ᓂᒋᖅᐸᓯᐊᓂᑦ.  ᓈᒻᒪᙱᑦᑐᓂᒃ ᓂᕆᐅᓚᐅᖏᓐᓂᑦᑎᓐᓄᑦ ᐅᐸᒍᓐᓇᓚᐅᙱᑕᕗᑦ 

ᖃᐅᔨᓴᕐᓂᐊᓚᐅᖅᑕᕋᓗᐊᖅᐳ− LbDt-1 ᕼᐆᓐ  ᑰᖓᓂᑦ − ᒥᐅᓐ ᐱᔪᓐᓇᐅᑎᖓᑦ ᐋᖅᑭᒋᐊᖅᑕᐅᓚᐅᖅᑐᖅ  

ᐱᓕᕆᐊᕆᓂᖅᓴᐅᔪᒪᓪᓗᒍ LdFa-1.  ᓈᒻᒪᒃᓴᖏᒃᑲᓗᐊᖅᑎᓪᓗᑕ, LdFa-1 ᐅᐸᒍᓐᓇᓚᐅᖏᒻᒥᔭᕗᑦ ᐊᑕᐅᓯᓕᒃ 

ᒥᑦᑐᓐᓇᓚᐅᖏᓐᓂᖓᓄᑦ.  ᑕᐃᒪᐃᒻᒪ, ᖃᐅᔨᓴᖅᑕᐅᓇᓱᓚᐅᖅᑐᑦ ᐊᕐᕌᒍ 2014 ᐅᓪᓗᖅ ᐊᑕᐅᓯᕐᒧᑐᐊᖅ 

ᐱᓕᕆᐊᕆᔭᕆᐊᖃᓕᓚᐅᖅᑕᕗᑦ (ᓲᕐᓗ ᐃᑲᕐᕋᑦ 8−ᓄᑦ ᓄᓇᒦᑐᐃᓐᓇᖅᖢᑕ). 

 

ᔪᓚᐃ 14, 2014, ᒥᐅᓐ, ᐹᒃ, ᐱᖃᓯᐅᑎᓪᓗᒍ ᖃᐅᔨᓴᖅᑎ ᐄᔭᓐ ᕘᑲᓴᓐ (ᓄᓇᒥᒃ ᖃᐅᔨᓴᖅᑎ, ᓯᓚᑦᑐᒃᓴᕐᕕᒃᔪᐊᖅ 

ᒫᓂᑑᐸᒥᑦ) ᐱᓕᕆᐊᖃᕋᓱᒻᒪᕆᓚᐅᖅᑑᒐᓗᐊᖅ LbDt-1−ᒥᒃ, ᐅᔭᕋᑲᓪᓚᐃᑦ ᐊᒻᒪ ᓴᓇᙳᐊᒐᒃᓴᑲᓪᓚᐃᑦ 

ᓇᓂᔭᐅᓚᐅᖅᑐᑦ ᐊᕐᒍ 2013-ᒥᑦ, ᖃᐅᔨᓴᖅᖢᒍ ᓄᓇ ᖁᓛᓂᖔᖅ, ᐊᒻᒪ ᐊᓯᐊᒍᖅ ᖃᐅᔨᓴᕈᓘᔭᖅᖢᒍ ᓄᓇᒥᒃ 

ᖃᐅᔨᓴᕈᑎᓂᑦ ᐊᑐᖅᖢᑕ.  ᑐᕌᒻᒪᕆᓚᐅᖅᑕᕗᑦ ᑲᑎᖅᓱᐃᓗᑕ ᑯᑭᒃᓴᓂᒃ ᖃᐅᔨᓴᕈᑎᒋᓂᐊᖅᑕᑦᑎᓐᓂᒃ.  

ᖃᐅᔨᓴᖅᑏᑦ ᖃᖓᑕᓚᐅᖅᑐᑦ ᐃᑲᕐᕋᓕᒫᖅ ᐃᓚᓪᓗᒍᓗ ᓇᑉᐸᖓᓂᑦ, ᑭᓯᐊᓂ ᒥᕝᕕᒃᓴᒥᒃ ᓇᓂᓯᔪᓐᓇᓚᐅᖏᑦᑐᑦ.  

ᑕᐃᒫᒃ, ᑐᕌᖅᑕᐅᓯᒪᔪᑦ ᐱᓕᕆᐊᒃᓴᑦ ᐊᕐᕌᒍ 2014 ᐊᓯᔾᔨᕆᐊᖃᓚᐅᖅᑐᑦ.  

 

ᔪᓚᐃ 15, 2014, ᖃᐅᔨᓴᖅᑏᑦ ᖃᖓᑕᓚᐅᖅᑐᑦ LdFA-1−ᒧᑦ, ᒥᓐᓇᓱᑲᑕᒃᓯᒫᓪᓚᓚᐅᖅᖢᑕ, ᒥᑕᐃᓐᓇᓚᐅᖅᑐᒍᑦ 

ᓄᓇᒧᑦ.  ᖃᐅᔨᓴᖅᑎ ᒥᐅᓐ ᐊᒻᒪ ᖃᐅᔨᓴᖅᑎ ᐹᒃ ᖃᐅᔨᒪᓚᐅᖅᑐᑦ ᓴᖅᑭᔮᖅᑐᖃᓚᐅᖏᓐᓂᖓᓂᑦ ᐅᔭᖅᑲᓂᒃ 

LbDt-1 ᐊᔨᐸᓗᐊᓂᒃ ᐊᕐᕌᒍ 2013−ᓕᓴᖕᓂᑦ.  ᑕᐃᒫᒃ, ᖃᐅᔨᓴᕈᑎᓂᖔᖅ ᐱᓕᕆᐊᖃᓕᓚᐅᖅᑐᒍᑦ ᖁᑭᓴᓂᒃ 

ᓴᓇᙳᐊᖅᓯᒪᔪᓂᒃ.  ᒪᕐᕈᒃ 50 x 50 cm ᐸᖃᒃᖢᒋᑦ Area 1−ᒥᑦ−ᓇᓗᓇᕈᓐᓃᖅᓯᒪᔪᖅ ᑐᓃ 

ᓄᓇᖅᐸᒃᕕᒋᕙᓚᐅᖅᑕᖏᑦ.  ᓴᓇᙳᐊᕐᓗᑯᑦ ᑯᑭᒃᓴ ᐊᒻᒪ ᓴᐅᓂᕕᓂᑲᓪᓚᑦ ᓇᓂᔭᐅᓚᐅᖅᑐᑦ ᐊᒻᒪᓗ ᓴᓇᓯᒪᔪᑦ 

ᐱᖃᓯᐅᑎᓪᓗᒍ ᓴᒃᑯᕕᓂᖅ, ᑲᔅᓯᐊᖅᔪᑦ ᐊᑮᑦ ᐃᖃᓗᒐᓲᑎᕕᓂᐅᔪᒃᓴᐅᔪᑦ, ᐊᒻᒪ ᓴᓇᓯᒪᔪᑦ ᑎᒍᒻᒥᕕᒃ.  

ᕿᙳᓵᖑᔮᕐᒥᓪᓗ ᓇᓂᓯᓪᓗᑕ.  

 

ᐱᓕᕆᔪᓐᓇᓚᐅᖏᒃᑲᓗᐊᖅᑎᓪᓗᑎᒍ ᖃᐅᔨᓴᕈᒪᓚᐅᖅᑕᕗᑦ ᓂᕆᐅᒋᙱᑕᑦᑎᓐᓄᑦ ᐱᔾᔪᑎᒋᓪᓗᒍ, 

ᖃᐅᔨᓴᕈᓐᓇᓚᐅᖅᑕᕗᑦ ᓇᓗᓇᐃᖅᓯᓯᒪᔪᓐᓇᕐᓂᐊᖅᑐᑦ ᓇᑭᒦᕐᓂᖏᓐᓂᒃ ᖃᐅᔨᓴᕈᑎᑦᑎᓐᓄᑦ ᐊᒻᒪ 

ᓇᓗᓇᐃᒋᐊᓪᓚᒍᓐᓇᕐᓂᐊᖅᖢᑕ ᓴᓇᕐᕈᑎᕕᓃᑦ ᒥᒃᓵᓄᑦ ᐊᒻᒪ ᐊᑐᕈᓐᓇᕐᓂᐊᖅᖢᒋᑦ LdFa-1−ᒥᒃ 

ᐱᓕᕆᐊᕆᓂᑯᕗᑦ.  ᑲᑎᓯᒪᔪᑦ ᖃᐅᔨᓴᖅᓯᒪᔭᕗᑦ ᐊᕐᕌᒍ 2014−ᒥᑦ ᒫᓐᓇᐅᔪᖅ ᐱᓕᕆᐊᖑᓪᓗᑎᒃ, 

ᖃᐅᔨᓴᕐᓂᐊᖅᖢᑎᒍ ᑯᑭᒃᓴᕕᓃᑦ ᖃᓄᐃᓕᖓᓂᖏᓐᓂᒃ.  

ᐊᔾᔨᙳᐊᖅ 1. ᖁᓛᓂ ᐊᔾᔨᓕᐅᖅᓯᒪᔪᖅ LdFa-1, ᕼᐆᓐ ᑰᖓ, ᓄᓇᕗᑦ.  ᓴᖅᑭᔮᑐᑦ ᐅᔭᖅᑲᑦ ᓯᑐᒥᑦ 

ᑲᑎᙵᒐᓛᒃᑐᑦ ᑐᑭᒃᓴᑦ (ᐊᔾᔨᙳᐊᖅ ᐳᕈᒃ ᒥᐅᓐ)  

ᐊᔾᔨᙳᐊᖅ 2. ᓯᑐᒥᑦ ᑐᓃᑦ ᓴᒃᑯᕕᓂᖓᑦ ᐸᑲᒃᑕᐅᓂᑯᒥᒃ Area 1, LdFa-1, ᐊᖕᒫᖅᔪᐊ, ᕿᑭᖅᑖᓘᑉ 

ᓂᒋᖅᐸᓯᐊᓂ (ᐊᔾᔨᙳᐊᖅ: ᕌᐳᑦ ᐹᒃ) 


